
Fi dwett sabiħ ta' mħabba l-iżjed safja, 
U f' daqqa waħda jibda' l-khr isahhar 
Għax hawn l-agħsafar kollha jħallu lsiennhom 
U jferrgħu qalbhom f'noti sbieħ smewwija 
Li twaqqaf kull ċaqli qa fuq wiċċ l-ilma. 

Hawn jibda' jsaltan skiet bħalkieku jħabbar 

Li l-ħin qed joqrob biex kull ħliqa torqod, 
Il-lewn minn aħmar sar sewdien u mdellel 
Kollox fil-ħemda mehdi {'tul ix-xmara. 
F'dal-ħin mistur li jiena fort bil-għaxqa 
Tħajjart nimtedd fuq il-ħaxix ftit niedi 
Fir-rampa ta' dix-xmara f'din is-sikta, 
U taħt dijet il-qamar semmajt leħni 
Niżżi ħajr' l Alla li jien mimli ħajja. 

IT-TNEJN TAL-KARNIVAL 

(B 'Tifkira għażiża tal-mejjet DUN FRANGISK ScICLUNA) 

Bħal waħx, 

quddiem għajnejja tiġi 
K amival li kont . •• fil-bogħod, 
{'jiem imgħoddija .•. 
Ma' sħabi ngħanni 
hemmhekk, qrib il-mewġiet bajdana; 
nifirħu ma' xulxin, 
bħal friefet niżfnu 
iż-żifna taż-żgħożija ..• 
lnħosshom qribi 
l-uċuh ta' ħuti ħelwa, 
il-Ieħen tagħhom, 

bixret kull wieħed: 
Uċuh diversi, 
'ilħna mhux bħall-oħrajn, 
k arattri ġodda • .• 
Tiġi bħal ġgant quddiemi 
DUN FRANGISK:. 

li, thobbna bhal missiema, il-jum kont maghna 
fil-hena tghaddi, 
sirt bħalna tfal, 
habbejt dak l'ahna nhobbu. 
Hemm kont ix-Xlendi, 
f' dik l-ghodwa fuq l-irdumijiet 
meta .inti ktibtli: 
IMUT IL-ĠISEM, ĠORĠ, 'MMA QATT IL-KELMA. 

Kont hemm u smajtek .•• 
Niftakar sew, kont hemm ukoll 
meta mbaghad lilek 
ġabuk id-dar bla saħħa • .. 
Kont hemm u bkejt .•. 
Int mitt; il-kelma baqghet 
w ghadha hawn ġo qalbi shiha . •. 
Niftakar fikom hbieb 
kollha helwin, 
gheżież . .• 
Flimkien ghaddejna 
fjur [-ghajxien taghna 
niġru minn palk ghal iehor 
nabdmu quddiem in-nies, 
issa kummiedja, dramm, 
imbaghad traġedja 
l-istess hekk kif ħajjitna: 
Illum mal-ħbieb ferħana, 
weħedna nibku għada, 
imbagħad f'tajn iġġarrafna ••. 
Nibkikom jiena 
ja ħbieb ..• tal-qalb ••. 
inħosskom qribi wisq; 
xħin waħdi mmur fil-ġonna 
niftakar fikom 
qalb fjur, 
ghasafar żgħar, 
friefet ferħana; 
niftakar fl-isbah paġna, poeżija 
i Ili flimkien inqaxna, ktibna, 
u li aktar qatt ma tiġi lura! 
Kull wieħed minna mar fuq it-triq tiegħu . .. 

Catania - 28.ii.68 BRO. GEORGE MERCIECA 

